
Tsy manana fahafahana manatona an’Andriamanitra

mihoatra noho izay ananantsika avy amin’ny Fanahy Masina

isika satria misy fitsipika ao amin’Andriamanitra. Tsy

maintsy omem-boninahitra Ilay nirahina ho solontena raha

te-hanatona an’Andriamanitra. Koa, rehefa naniraka ny

Zanaka ny Ray, dia hoy Izy: “Tsy misy olona manatona Ahy,

afa-tsy amin’ny alalan’ny Zanaka hatramin’izao. Tsy

azonareo atao ny mandingana ny Solontenako ka manatona

Ahy, satria na amin’ny toe-javatra rehetra sy amin’ny

trangan-javatra rehetra, dia manohana Ilay nirahiko Aho.”

Rehefa vitan'i Jesosy ny Asany teto an-tany ka niverina

tany amin'ny Ray Izy, dia nandefa ny Fanahy Masina ny Ray

sy ny Zanaka. Mihatra indray io fitsipika mitovy io. Tsy

mahazo manatona amin’ny Ray sy ny Zanaka isika raha tsy

amin’ny alalan’ny Fanahy. Tsy afaka mandingana ny Fanahy

isika ka manatona ny Ray na ny Zanaka.

“Fa Izy [Jesosy Kristy] no ananantsika [Jiosy

sy Jentilisa] roa tonta fanatonana amin’ny

Fanahy iray ho any amin’ny Ray.” (Efesiana

2:18)

Tsy afaka miala amin'ny Fanahy Masina isika ary hoe mbola

mahazo fahazoan-dalana ihany. Kristiana maro no

mifantoka amin’ny hoe afaka manatona an’Andriamanitra

amin’ny alalan’i Jesosy, Zanany isika. Marina tanteraka

izany, saingy tsy izany no fahamarinana manontolo. Fa

mandalo amin’ny Zanaka, amin’ny alalan’ny Fanahy,

mankany amin’ny Ray. Toy izany koa, ny Ray dia mitoetra ao

anatintsika rehefa ao amin’ny Zanaka isika, amin’ny

alalan’ny Fanahiny. Amin'ny lafiny tsirairay, na mankany

amin'Andriamanitra isika na Andriamanitra no manatona

antsika, ny Fanahy dia ampahany manan-danja amin'ny

fampitoviana. Afaka manatona ny Zanaka amin’ny alalan’ny

Fanahy ho any amin’ny Ray isika. Ny Ray dia mitoetra ao

anatintsika rehefa ao amin’ny Zanaka amin’ny alalan’ny

Fanahy isika.

Manana fahafahana manatona
an'Andriamanitra aho amin'ny alalan'ny
Fanahy Masina.

Raha mamela ny Fanahy Masina hiala amin'io fitoviana io

isika, dia tsy mahazo manatona an’Andriamanitra, ary

Andriamanitra tsy manatona antsika. Miankina tanteraka

amin’ny Fanahy Masina isika.

Misaotra Anao, Tompo ô, fa afaka tonga Aminao aho.

Manambara aho fa miankina tanteraka amin’ny Fanahy

Masina aho mba ho afaka manatona ny Zanaka sy ny Ray.

Afaka manatona an’Andriamanitra amin’ny alalan’ny Fanahy

Masina aho, amin’ny anaran’i Jesosy Kristy, Amena.

‘’Ny finoana marina ara-
Baiboly dia avy ao am-po
ary mamaritra ny fomba
fiainantsika. Tsy hevitra
ara-tsaina fotsiny, izay
eritreretin’ny saina ; fa
hery tena izy miasa ao

am-po.’’

